
Иштин актуалдуулугу азыркы заманда экономика 

үчүн жаңы деп эсептелген  маалыматтык технологиялар-

ды жана системаларды таанып билүү зарылдыгына негиз-

делет. Ааламдашуунун жаңы этабы болгон санарип транс-

формация шартында ар бир мамлекеттин экономикасы 

бара-бара санарип технологияларды колдонууга өтүп жа-

тат. Бул трансформация жаңы инновациялык технология-

лардын кириши менен жүрүп жатат. Ага ылайык өндүрүш 

процесси жана ыкмасы өзгөрүп, жаңы технологииялык то-

варлар жана электрондук тейлөөлөр пайда болууда. Маа-

лыматтык-коммуникациялык технологиялар өлкөнүн эко-

номикалык жана социалдык өнүгүүсүнүн негизги бөлүгүнүн 

бири болуп саналат. Ошондуктан санариптик трансфор-

мация шартында өлкөлөрдүн улуттук экономикасы мамле-

кет тарабынан тийиштүү өзгөрүүлөрдү жана жөнгө са-

лууну талап кылат. Маалыматтык, автоматташтырыл-

ган системанын негизги милдети – финансылык процесс-

терди жеңилдетүү жана ортомчулардын катышуусуз ки-

решенин деңгээлин көтөрүү, бардык иштерди тездетүү 

жана адамды маалымат базасына алмаштыруу болуп са-

налат. Иштин максаты – санарип экономиканын структу-

расын, аны Кыргыз Республикасында колдонуу ыктымал-

дыгын жана санариптештирүүнүн өлкө экономикасында-

гы мааниcин изилдөө. 

Негизги сөздөр: улуттук экономика, санариптик 

ааламдашуу, санарип экономика, маалыматтык техноло-

гиялар, санарип системалар, өнүгүү тенденциялары, элек-

трондук өкмөт. 

Актуальность работы обусловлена необходимостью 

познания новой для нынешнего времени информационных 

технологий и систем в экономике. В условиях нового этапа 

глобализации – цифровой трансформации, национальная 

экономика страны начинает плавно переходить к внедре-

нию цифровых и облачных технологий. Данная трансфор-

мация происходит в связи с внедрением инновационных 

технологий, благодаря которой, меняются процессы и спо-

собы производства, появляются новые технологичные то-

вары и электронные услуги. Информационно-коммуника-

ционные технологии (ИКТ) считаются одной из составных 

частей экономического и социального развития страны. 

Поэтому, в условиях цифровой трансформации, националь-

ные экономики стран требуют соответствующего изме-

нения и регулирования со стороны государства. Основной 

задачей информационных, автоматизированных систем 

является облегчение финансовых процессов и увеличение 

уровня дохода путем ликвидации посредников, ускорением 

всех работ и заменой человека – базами данных. Целью 

этой работы является изучение структуры цифровой эко-

номики, её возможное внедрение в Кыргызской Республике, 

а также значимость цифровизации в экономике страны. 

Ключевые слова: национальная экономика, цифровая 

глобализация, цифровая экономика, информационные тех-

нологии, цифровые системы, тенденции развития, элек-

тронное правительство. 

The relevance of the work is due to the need to learn new 

informational technologies and systems in the economy. In the 

conditions of the new stage of globalization - digital transforma-

tion, the national economies of the country are beginning to 

smoothly transition to the introduction of digital and cloud 

technologies. This transformation is taking place in connection 

with the introduction of innovative technologies, thanks to which 

processes and methods of production are changing, new techno-

logical goods and electronic services are appearing. Informa-

tion and communication technologies (ICTs) are considered one 

of the components of the country's economic and social develop-

ment. Therefore, in the context of digital transformation, the na-

tional economies of countries require appropriate changes and 

regulation by the state. The main task of information, automated 

systems is to facilitate financial processes and increase the level 

of income by eliminating intermediaries, speeding up all work 

and replacing human databases. The purpose of this work is to 

study the structure of the digital economy, its possible implemen-

tation in the Kyrgyz Republic, as well as the importance of digi-

talization in the country's economy.  

Киришүү. Азыркы тапта дүйнө жүзүндө аалам-

дашуунун эң көрүнүктүү процесси жүрүп жатканын 

байкоого болот. Анын эң негизгиси – өлкөлөрдүн эко-

номикасынын глобалдык трансформациясы. Мындай 

трансформация жараяны инновациялык технология-

лар колдонула баштаганына байланыштуу жүрүп жа-

тат. Натыйжада өндүрүш процесси жана ыкмалары 

өзгөрүп, технологиялык жаңы товарлар жана элек-

трондук тейлөө ыкмалары пайда болууда. 

Маалыматтык-коммуникациялык технологиялар 

(МКТ) өлкөнүн экономикалык жана социалдык өнү-

гүүсүнүн негизги багыттарынан бири болуп эсепте-

лет. Ошондуктан санарип трансформация шартында 

ар бир өлкөнүн экономикасы мамлекет тараптан тий-

иштүү өзгөрүүлөрдү жана жөнгө салуу аракетин та-

лап кылат. 

Биринчи кезекте «Санарип экономика» деген 

терминдин өзүн түшүнүп алуу зарыл. Бүгүнкү күндө 

ар бир мамлекеттин, айрыкча КМШга кирген өлкө-

лөрдүн экономикасы мамлекеттик башкаруу жана 

экономикалык мамилелер системасын санарипке өт-

көрүү жагынан ар башка деңгээлде турат. “Санарип 

экономика” деген терминди биринчилерден болуп 

колдоно баштаган адам америкалык окумуштуу, Мас-

сачусетс университетинде эмгектенген Николас 

Негропонте болгон.“Санарип экономика” деген эмне 

экенин кененирээк жана ар тараптан түшүндүрүп бе-

рүү үчүн түрдүү маалымат булактарынан алынган 

түшүндүрмөлөрдү мисал келтирейин.  

Биринчи булак – бул«Орусия Федерациясынын 

маалыматтык коомун өнүктүрүү боюнча 2017-2030-

жылдарга карата стратегиясы». Анда бул терминге тө-

мөнкүдөй түшүндүрмө берилет: Санарип экономика – 

бул өндүрүштө маалыматтын баары санарип түрүндө 

көрсөтүлүүсү негизги фактор болуп эсептелген чар-

балык ишмердүүлүк. Мында көп көлөмдөгү санарип 

маалыматты кайра иштетүү жана аларды анализдөө-

нүн жыйынтыгын колдонуу чарба жүргүзүүнүн ка-

димки формасына салыштырганда өндүрүштүн, тех-

нологиялардын, товарларды сактоонун, сатуунун, 

жеткирүүнүн жана тейлөөнүн бардык түрлөрү боюн-

ча натыйжалуулук кыйла жогорулайт».  

Экинчиси катары Орусиянын Илимдер акаде-

миясынын профессору, техника илимдеринин докто-

ру, Томск мамлекеттик башкаруу системалары жана 

радиоэлектроника университетинин илимий иштер 

жана инновациялар боюнча проректору Роман Меще-

ряковдун аныктамасын карап көрөлү. Профессор бул 

түшүнүктүн классикалык жана кеңейтилген деген эки 

түрү бар деп эсептейт. Анда төмөнкүчө жазылган: 

«санарип экономика – бул санарип технологияларга 

негизделген, тагыраагы электрондук товарлар жана 

тейлөө катары мүнөздөлгөн экономика. Классикалык 

мисалдары – телемедицина, аралыктан окутуу, меди-

контентти сатуу (кино, ТВ, китептер ж.б.). Ал эми 

кеңейтилген түрү - санарип экономика" – бул санарип 

технологиялар колдонулуучу экономикалык өндү-

рүш». 

Санарип экономика бизнестин сапат жагынан та-

кыр башка моделдерин түзүүгө мүмкүнчүлүк берет 

жана жалпы коомдун өнүгүүсүндө жаңы парадигма-

ны жаратат.  

Эми, терминдин өзү тууралуу түшүнүк алгандан 

кийин бүгүнкү күндө санарип экономика – бул жөн 

гана ишканалардын жана уюмдардын жумуш процес-

син жеңилдетүү үчүн электрондук системаларды кол-

донуу гана эмес, өндүрүш кубатуулугун көбөйтүү, 

модернизациялоо, максималдуу жыйынтык алуу жана 

инновациялык жаңы бизнес-долбоорлорго чыгуу эке-

нин ишенимдүү айта алабыз.  

Санариптештирүү төмөнкү тармактарга тийиш-

түү: мамлекеттик жана муниципалдык башкаруу, биз-

нес-консалтинг, тейлөө тармагы, чекене жана дүң соо-

да, каржылык операциялар, салык салуу, маалымат-

тык тейлөө. Ошондуктан, санарип экономика – бул 

экономиканы маалымат киргизүү аркылуу жүргүзүү 

экенин эске алсак, рыноктун жогоруда көрсөтүлгөн 

тармактардагы маалыматтар менен иштөөчү маалы-

маттык системалар көбөйгөн сайын ар бир өлкөнүн 

экономикасына маалыматтык технологиялардын таа-

сири тие баштайт деп так айтсак болот.  

Маалыматтык технологиялардын дал ушул эко-

номикалык жаатка байланыштуу маанилүү бир ар-

тыкчылыгы бар. Маалыматтык, автоматташтырылган 

системалардын негизги максаты болуп ортомчулар-

дан арылып, иштин баарын тездетип, адамды маалы-

мат базасына алмаштыруу жолу менен каржылык 

процесстерди жеңилдетип, киреше көлөмүн көбөйтүү 

эсептелет. 

Санарип экономиканы өнүктүрүүнүн башка да 

артыкчылыктары катары Дүйнөлүк банк 2016-жылда-

гы “Санарип дивиденддер” баяндамасында төмөнкү-

лөрдү атаган: 

- эмгек өндүрүмдүүлүгүн көбөйтүү; 

- компаниялардын атаандаштык жөндөмдүүлү-

гүн жогорулатуу; 

- өндүрүш чыгымдарын азайтуу; 

- жаңы жумуш орундарын түзүү; 

- жакырчылыкты жана социалдык теңсиздикти 

жоюу. 

Бирок, жогоруда айтылгандарга карабастан, 

Кыргызстанда санарип экономика системасын кирги-

зүүгө шарт түзүлгөн эмес. Себеби маалыматтык тех-

нологияларды колдонуп иштеген модернизациялан-

ган ишканалар жана уюмдар жок. Демек, маалымат-

тык технолгияларды киргизүү үчүн адегенде ошого 

жараша шарт түзүү зарыл. Бул теманы улай Кыргыз-

станда көмүскө экономиканын деңгээли 40% экенин 

да эскертип айта кетүү зарыл. Бул тууралуу маалы-

матты жакында премьер-министр өзү жарыялады. 

Маалыматтык системаларды киргизгенде өндүрүш-

түн көрсөткүчү төмөндөйт, себеби адамдык фактор 

жок болот да, ишкананын кирешесин атайылап жа-

шыруу деңгээли азаят. Мунун баарын шарт түзүлгөн 

учурда гана ишке ашырса болот. Ал шарттар жөнө-

көй:  

- маалыматтык системаны тейлей ала турган 

кадрлар – адамдар; 

- натыйжалуу башкарууну жүргүзө ала турган 

менеджерлер; 

- ишканалардын техникалык иштөө шартын жак-

шыртуу үчүн акча каражаттары; 

- экономикалык мамилелердин катышуучулары-

нын иш-аракеттеринин ченемдик-укуктук негизи.  

Башка мамлекеттердин тажрыйбасын эске алсак, 

санарип экономиканы киргизер алдында өлкөнүн эко-

номикасынын өзүн жакшыртуу зарыл деген бүтүмгө 

келсек болот. Өндүрүшү бар экономиканын туруктуу-

лугу болбосо ал жакта санарип технологияларды кол-

донуунун пайдасы болбойт. 

Бирок, туруктуу жана атаандаштыкка туруштук 

бере алчу өндүрүш сектору болбогон шартта деле са-

нарип технологияларды колдонуу аркылуу төмөнкү-

дөй натыйжаларга жетишсе болот: 

- бизнес-процесстердин негизги бөлүгүн элек-

трондук форматка трансформациялоо ички да, тышкы 

да трансакциялык чыгымдарды азайтууга шарт түзөт; 

- өзүнчө алганда ачык инновациялар парадигма-

сын жана жалпысынан алганда тармактык бизнес-сис-

темаларды ишке ашыруу материалдык да, эмгек да 

ресурстарын аларды керектүү гана көлөмдө колдонуу 

эсебинен пайдалануу (келечекте 100% деңгээлге чей-

ин) натыйжалуулугун жогорулатат жана мунун өзү 

трансформациялык чыгымдарды кыйла азайтат. 

Мында ишкананы ички функцияларды бириктирүүчү 

жана алыскы да, жакынкы да тышкы чөйрө менен бай-

ланышып туруучу ачык система катары кароо зарыл. 

Мындай системаларды киргизүү татаал экенине 

карабастан, алардын натыйжасы өлкө экономикасы 

үчүн болушунча көп жакшы жыйынтык берет. 

Санарип технологияларды киргизүүнүн натый-

жасы:  

 керектөөчүлөр үчүн – арзаныраак, тезирээк, 

жеке талаптар эске алынат; 

 ишкерлер үчүн – капиталдын жүгүртүүсү те-

зирээк, өздүк нарк арзаныраак, өнүгүү үчүн мүмкүн-

чүлүктөр көбүрөөк, масштабдоо жана атаандаштык; 

 мамлекет үчүн – экономика ачыгыраак, эко-

номикалык мониторинг жүргүзүүгө көбүрөөк мүм-

күнчүлүк, реформаларды жана өзгөртүүлөрдү ишке 

ашыруунун оңойлугу жана тездиги.  

Санарип экономиканы өнүктүрүү үчүн өлкөнүн 

өзүндө IT секторду күчтөндүрүү, инновациялык тех-

нологияларды түзүүгө шыктандыруу, аларды өркүн-

дөтүү үчүн эл аралык деңгээлде кызматташуу керек. 

Ушул тармакка инвестицияларды көбүрөөк тартуу 

жана ишкердик активдүүлүгүн жогорулатуу зарыл. 

Санарип экономиканы өнүктүрүүдө “Электрон-

дук өкмөт” программасынын ролун да белгилей кетүү 

зарыл. Башка системалар сыяктуу санарип коом же 

санарип өлкө блоктордон жана бөлүктөрдөн турат. 

Санарип экономика «Электрондук өкмөттүн» бир 

бөлүгү болуп эсептелет. Автоматташтырылган өкмөт 

системасын киргизүү бюджеттик каражатты өздөштү-

рүүнүн натыйжалуулугун чыгымдарды кыскартуу 

жолу аркылуу жогорулатуу зарылчылыгы менен, 

экинчи жагынан, салык төлөөчүлөрдүн бюджеттик 

каражат кантип сарпталып жатканын баалоо, бүт про-

цессти көрүү мүмкүнчүлүгүнө ээ болуу ниети  менен 

шартталат. 

Корутунду. Жыйынтыктап айтканда, бюджет-

тик процесстин сапатын (программалык бюджетти 

киргизүү боюнча бардык этаптарды, анын ичинде 

каржылык негиздеме жана натыйжаны баалоону иш-

ке ашыруу) камсыз кылуу элдин ишенимин жогору-

латып, бардык жарандардын мамлекеттик органдар-

дын иши тууралуу ачык маалымат алуу шартын ке-

ңейтүү деп айтууга болот. 

Санариптештирүүнүн оптималдуу деңгээлинин 

негизги көрсөткүчү болуп объективдүү маалыматтар-

га негизделген чечимдерди кабыл алуу жана эмгек өн-

дүрүмдүүлүгүн жогорулатуунун автоматташтырыл-

ган жаңы технологияларын колдонуу эсептелет. 

Бирок эгер экономикадагы абалы жаңы система-

ларды киргизүүгө керектүү деңгээлден төмөн болсо, 

мамлекет санариптештирүүнү артыкчылык катары 

көрбөшү керектигин эске алуу зарыл.  

